
“Heriotzaren triangelua” de-

lakoa, indar parapolizialak

eta estatu terrorismoa izan-

go ditu hizpide Basteron da-

torren astelehenean iluntze-

ko 19:00etik aurrera eskai-

niko duen hitzaldian.

[ANDOAIN, 7. ORRIALDEA]

49 urte zituela, igandean

zendu zen Andoaingo Guru-

tze Gorriko lehendakari Va-

lentin Espejo Irulegi. Bere

familiakoek eta lagunek as-

tehelenean eman zioten az-

ken agurra, San Martin Eli-

zan egin zen hileta elizkizu-

nean. Jendetza hurbildu zen.

Hurkoaren alde lan handia

egindakoa zen Espejo.

[ANDOAIN, 8. ORRIALDEA]

Azken
agurra
Espejori

“Urnieta sagardoaren herririk
inportanteenetakoa da”
Sagardotegi

ezberdinetan egiten 

ari diren txotx irekiera

garaian, Unai Agirre 

sagardogile elkartearen

kudeatzaileak 

Urnietako sagardotegien

garrantzia azpimarratu

du.

“Urnieta sagardoaren herririk

inportanteenetakoa da. Eta us-

te dut Urnietak hori aldarrika-

tu egin beharko lukeela merezi

duen moduan. Urnietak bost

sagardotegi ditu, betidanik sa-

gardoa egin dutenak, sagar as-

ko daukatenak, eta batez ere,

kalitate handiko sagardoa egi-

ten dutenak”, Unai Agirre Gi-

puzkoako sagardogile elkarte-

ko kudeatzailearen adierazpe-

nak dira horiek. Aurtengo sa-

gardotegi garaiaren irekieraren

atarian, Urnietako sagardoa-

ren tradizioaren eta kalitatea-

ren garrantzia azpimarratu

nahi izan du: “Aldeko faktore

asko dituzte, baita historia

handi bat atzean. Eta gero, Ur-

nieta bezalako herri batek ba-

duela potentziala iruditzen

zait, landu ahal izatea merezi-

ko luketeenak: Ingurune ede-

rra, Adarra ingurua, Santa

Barbara ingurua...”.

Aiurri astekariak,  denboral-

di berriaren atarian, Urnietako

bost sagardotegietara bisita

egin du. Oianumeko Juan Joxe

Iribar, Setieneko Eugenio

Urruzola, Elutxetako Juan Joxe

Urruzola, Eulako Ixidro Igua-

ran eta Altunako Xabier Altu-

na aurtengo sagardoaren xehe-

tasunak eskaini dituzte.

Altunak, esaterako, horrela

deskribatu du aurtengo sagar-

doa: “kolore aldetik, intentsi-

tate handikoa eta fruitu gustu

onekoa da”.

Oianume sagardotegia dago-

eneko zabalik dago, eta San

Sebastian egunetik aurrera gai-

nerako sagardotegien ateak

irekitzen hasiko dira. Honez-

kero uzta berria sagardozaleen

zain dago.

[URNIETA, 2.-3. ORRIALDEA]

Gipuzkoako Sagardogileen Elkarteak antolatuta, Euskal Herriko I. Sagardo txapel-

keta herrikoian Petritegi, Eula eta Setien saritu zituzten hurrenez hurren.

“Gustatuko

litzaidake Zegama

egitea, baina egiteko

gaitasunik ez badut,

entrenatu 

ez dudalako, bada

onartu egingo dut”

“Urnieta bezalako herri

batek baduela potentziala

iruditzen zait, landu ahal

izatea mereziko luketee-

nak”

Unai Agirre

Mikel
Aramendi
hizlari

MAILA BIKAINA

Iaz berrekin zion Gipuzkoako Sagar-

dogileen Elkarteak, Euskal Herri-

ko I. Sagardo Txapelketa herrikoia

antolatzeari. Azpeitian, 220 per-

tsonek osatu zuten epaimahai

herrikoia. 32 sagardotegi aurkez-

tu ziren bertara, eta txapelduna Asti-

garragako Petritegi sagardotegia

izan izen. Txapeldun-ordea Urnie-

tako Eula, eta hirugarren postuan

sailkatu zen Urnietako Setien.

Horrez gain, Eula 3. postuan sail-

katu zen Tolosako txapelketan eta

Hernaniko Txantxangorri elkarte-

koan. Setien sagardotegia, berriz,

txapeldun gelditu zen Hernaniko

Elur Txori elkarteko txapelketan.

Unai Agirre Gipuzkoako Sagardogile Elkarteko kudeatzaileak, El-

kartearen nondik norakoez eta Urnietako sagardotegiei buruz, hitz

egin digu, besteak beste, 2016ko txotx denboraldi berriaren irekiera-

ren bezperan. Sagardoaren industrian Buruntzaldeak duen garran-

tzia eztabaidaezina da, eta Agirrek Urnieta toki gorenean kokatzen

du. Herriak sagardoaren aldeko apostua egin beharko lukeela dio.

“Urnietan kalitate handiko
sagardoa ekoizten da”

Unai Agirre 2012ko udaberrian Urnietako Kontzejupean antolatu zuten katan.

Gipuzkoako Sagardogileen Elkar-

tea, agian, ez da oso ezaguna

herritarrentzako, emaiguzu zuen

lanaren berri.

Unai Agirre: Elkarteak, Gipuz-

koako 42 sagardogile elkar-

tzen ditu, eta gure lana beraien

interesak eta sagardoaren sek-

toreak dituen beharrak asebe-

tetzea da. Nahiko ezezaguna

da elkartea, gure "seilua" ez

delako askorik agertzen. Sek-

torea oro har sagardotegiekin

erlazionatzen da, elkartea be-

rarekin baino gehiago. Baina,

gauza asko egiten ditugu,

oraintxe bertan, txotx-denbo-

raldi berriaren inguruan anto-

latzen diren irekiera ezberdi-

netan laguntza ematen dugu.

Urtean zehar, alde batetik, ba-

rrura begirako lana egiten du-

gu, sagardogileen beharretara-

ko hainbat gestio egiten lagun-

duz, eta kanpora begira, ber-

rriz, promozio lana, sagardo

egunak antolatuz edo babes-

tuz, kanpoko merkatuetara ere

joaten gara, adibidez, Madrile-

ko eta Bartzelonako ferietara,

exportazioko lanetan ere ari-

tzen gara...

Noizkoa da elkartea?

U.A.: Elkartea modu ofizialean

1977.urtean eratu zen, baina,

aurretik bazen beste elkarte

bat, sagardogileen eta txako-

lingileen artean osatutakoa.

Guk "betikoa" dela esaten du-

gu, eta datu zehatzik ez badu-

gu ere, ehun urte behintzat

izango ditu. Eta jakinik, sagar-

doa inguru hauetan mendeeta-

ko edari bat dela, oso modu

antolatuan izango ez bazen

ere, esango nuke betidanik

izan dutela elkarrekiko harre-

mana.

Urte guzti hauetako lanaren emai-

tzei buruz zer esango zenuke?

U.A.: Sagardoak baditu gauza

batzuk oso onak, eta beste ba-

tzuk ez hain onak. Ikusten da

sagardo munduan egindako

lan bat, eta aldi berean, egin

beharreko beste hainbat lan

ere. Sagardoak bi bide izan di-

tu azken urte hauetan, alde ba-

tetik, botilako sagardoa eta

bestetik txotxean edaten dena.

Txotxak garapen handia izan

du eta horren inguruko kultu-

ra interesgarria sortu da, eta

oso ondo dago, baina, orain,

gaur egungo beharretara ego-

kitu beharra dago, sagardote-

giak denbora gehiagoan irekiz

eta abar. Botilako sagardoari

dagokionez, ari da aldaketa

batzuk ematen, adibidez, pro-

duktuak dibertsifikatuz. Kan-

potik ere eskaera handitzen ari

da. Halare, badu hutsune bat,

hau da, botilako sagardoari

merezi duen baliorik ez zaiola

ematen, bitartekoak jarri be-

har dira jendeak baloratzen

ikasteko, eta bestetik, deman-

da baino ekoizpena handiagoa

denean, denok egokitu behar

gara errealitatera. Guzti hau

behar bezala bideratzen erron-

ka handia daukagu.

Beraz txotx denboraldia eta boti-

lako sagardo salmentaren arte-

an badago halako desproportzio

bat.

U.A.: Garbi dago, batez ere, la-

runbatetan sagardotegira etor-

tzen den jendea ez datorrela

ondoren sagardo botilak eros-

teko asmoz, baina, halere, bere

alde ona badu, sagardoaren oi-

narria ezagutzeko urratsa den

neurrian. Gure aldetik ahale-

gin batzuk egiten ari gara, ga-

rai batean txotxak zuen zen-

tzua berreskuratzeko, neurri

batean bada ere.

Asturiasko sagardogileekin pare-

katuz, nola gaude?

U.A.: Haiek daukate bereizgarri

propio bat, han, sagardoaren

kontsumoa askoz ere handia-

goa dela. Gainontzean, antzeko

arazoak ditugu. Bestela, nahiz

eta oinarri berekoak eta pro-

duktu naturalak izan, haiena

eta gurea produktu ezberdinak

dira, hangoa arinagoa eta gor-

putz gutxiagoko sagardoa da,

hemen, gorputz gehiagoko eta

izaera handiagoko sagardoa

egiten da, eta iruditzen zait gu-

re ezaugarri berezi horiek man-

tendu egin behar ditugula.

Bixita gidatuak eta abar antola-

tzen dira sagardotegiak ezagu-

tzera emateko. Nolako erantzu-

na izaten ari dira?

U.A.: Ohituta gaude ikusten

jendea barra-barra joaten dela

sagardotegietara txotx garaian,

eta noski, proposamen berri

hauek ez dute erantzun berdi-

na jasotzen, poliki-poliki gara-

tzen joan behar da, epe luzera

begira egin behar dira horrela-

ko lanak. Denborarekin ikusi

ditugu emango dituen frui-

tuak. Niretzako adibiderik gar-

biena da, txotxeko denboraldi-

tik kanpo ere gero eta sagardo-

tegi gehiago dauzkagula ireki-

ta, batetik, bezeroek hori eska-

tzen dutelako, eta bestetik,

gaur egun, hotzaren sistemare-

kin sagardoa upeldegietan on-

do eduki genezakeelako. Boti-

lako sagardoa urte osoan es-

kaini liteke sagardotegietan

bertan, eta horrek ere aukera

ematen du urte osoko zerbitzu

on bat eskaintzeko, turismoari

begira ere, baina, batez ere,

bertakoei begira, jende asko

baita, Buruntzaldean bertan,

sagardoaren prozesua ezagu-

tzen ez duena.

Zer esango zenidake Urnietako

sagardotegiei buruz?

U.A.: Urnieta sagardoaren he-

rririk inportanteenetakoa da.

Eta uste dut Urnietak hori al-

darrikatu egin beharko lukeela

merezi duen moduan. Urnie-

tak bost sagardotegi ditu, beti-

danik sagardoa egin dutenak,

sagar asko daukatenak, eta ba-

tez ere, kalitate handiko sagar-

doa egiten dutenak. Oso ondo

ari diren sagardotegiak dira

bertako sagardogileak, baina,

Urnieta bezala explotatzea ere

interesgarria litzateke. Elkarte-

tik badaukagu interesa herri

ezberdinak garatzeko.

Beraz, Urnietak baditu nahiko

ezaugarri sagardoaren herri beza-

la bere buru saltzeko...

U.A.: Bai, Urnietako sagardote-

giek badituzte bereizgarri ba-

tzuk: denak baserriak dira,

gehienak sagastiz inguratuta

daude, mendialdean daude he-

rritik urruti egon gabe. Aldeko

faktore asko dituzte, baita his-

toria handi bat atzean. Eta ge-

ro, Urnieta bezalako herri ba-

tek iruditzen zait baduela po-

tentziala, landu ahal izatea me-

reziko luketeenak: Ingurune

ederra, Adarra ingurua, Santa

Barbara ingurua...

Sagardo berriaz zer diozu?

U.A.: Azken urteetako sagardo-

rik onentsuenenetako bat pro-

batuko dugu laster. Azken urte

honetan sagar asko eta ona

izan da bertan, eta normalean,

bertako sagarra asko eta ona

den urteetan sagardoa ere ona

izaten da. Aurten izaera eta

gorputz handiko sagardoak di-

ra, azukre gehixeago ere izan

du sagarrak, eta ondorioz, al-

kohol gradu altuxeagoa izango

du. Hitz egin dudan sagardogi-

leak oso gustura daude mo-

mentu honetan kupeldegian

daukatenarekin. 

“Urnietako sagardogileek

aldeko faktore asko dituz-

te, baita historia handi

bat atzean”

Unai Agirre

Buruntzalde osoa sagardoaren berezko lurraldea da. Ez dira hain-

beste urte, baserri eta kaleko etxe askotan etxeko kontsumorako sa-

gardoa etxean bertan ekoizte zutela. Baserriaren gainbeherarekin

batera, pixkanaka, galduz joan bada ere, oraindik ere badira hain-

bat baserritar etenik gabe urtero etxerako sagardoa egiten jarrai-

tzen dutenak. 

Txotx denboraldi 

berriaren irekieraren ateetan

H
orren adibide garbia

da, Iñistorra elkarte-

ak Santomas egune-

an Urnietan antola-

tzen duen usadiozko

sagardo leihaketara oraindik

herriko dozena bat baserri aur-

kezten direla.

Etxerako kontsumorako sa-

gardoa egitetik hasi eta beste

urrats bat emanez sagardotegi

izateko urratsa emandako bost

baserri daude gaur egun Ur-

nietan: Galarraga (Altuna),

Eula, Elutseta, Gurutzeta (Se-

tien) eta Oianume. Eta tradi-

zioak dioenez, urtarrila da sa-

gardo garaiari hasiera ematen

diona, eta aurten ere hala izan-

go da. Usadioa sagardo egile-

ek, jatetxeekin, elkarte gastro-

nomikoekin eta norbanakako

bezeroekin egiten zuten dasta-

tze ia pribatuan dauka jatorria.

Guzti horiek sagardotegietara

joaten ziren, kupel ezberdine-

tako sagardoa dastatu eta eu-

rentzako onena zena erosteko.

Gaur egun, Buruntzalde osoko

hitzordu gastronomiko ezagu-

nena da. 

Upelera gerturatu, eskuan

edalontzia hartuta, ilaran jarri,

txanda iritsitakoan sagardoz

bete eta eztarria busti. Hori da

sagardotegietako errituala. So-

zializatzeko, mingaina askatze-

ko aukera ezin egokiagoa,

agian horregatik horrenbeste

euskaldun berrik jotzen dute

Oianume, Juan Joxe Iribar. Setien, Eugenio Urruzola. Elutxeta, Juan Joxe Urruzola. Eula, Ixidro Iguaran. Altuna, Xabier Altuna.

bertara mintza praktika egite-

ra. Udaberri euritsuak eta

udazken eguzkitsu eta leho-

rrak askotan lagundu du sagar

uzta ona zedin. Urnietako sa-

gardotegien artean, guztira, ia

500.000 litro sagardo ekoitzi

dituzte, %70 inguru bertako

sagarrekin egindakoa. 

Aiurri astekariak Urnietako

bost sagardotegietara bixita

egin du denboraldi berriaren

atarian.

HERRIKO SAGARDOGILEAK
OIANUME

1. Dagoeneko hasi dugu den-

boraldi berria. Sagardotegi

garaian egunero edukiko du-

gu irekita, eta handik aurrera

soilik asteburuetan, edo aste-

an zehar enkarguz.

2. 70.000 litro. Guk tolare la-

nak kanpoan egiten ditugu,

eta Euskal Herrian udazkene-

ko eguraldi onari esker sagar

urte ona izan denez, gehien-

bat bertako sagarra erabili

da. 

3. Oraindik goizegi da ziurta-

tzeko, baina, oso itxura one-

ko sagardoa datorrela esango

nuke.

4. Gure bezero ia guztiak he-

men ingurukoak dira.

Gehienbat asteburuetan etor-

tzen dira, batez ere, larunba-

tetan bazkaltzera.

5. Botilako sagardoaren sal-

menta ondo joan da. 

SETIEN
1. Urtarrilaren 30ean irekiko

dugu, eta apirilaren erdialde

arte izango dugu irekita. As-

telehenetan ezik, astean ze-

har, ilunabarretan, eta aste-

buruetan, eguerdi eta iluna-

barretan.

2. 90.000 litro*.Ehuneko lau-

rogeia bertako sagarrarekin,

eta gainontzekoa Galiziatik

ekarritakoarekin egin dugu.

3. Oso itxura onekoa dator.

4. Gure bezeroak ingurukoak

dira, nahiz eta kanpotik ere

gero eta gehiago etorri. Krisia-

rekin jaitsiera izan da azken

urte hauetan. Ohiturak ere al-

datu dira, orain gehienbat as-

teburuan eguerditan etortzen

dira. Afaritara etortzeko ohi-

tura piskanaka galtzen ari da.

5. Ez dago erraza, baina bai,

ondo joan da.

ELUTXETA
1. Urtarrilaren 20tik aurrera

txotxetik edateko aukera

izango da, astelehenetan

ezik, eguerdi zein gauean ire-

kita izango dugu urte osoan.

Apirilaren erdiarte txotxetik

eta handik aurrera botilatik.

2. 50.000 litro. Etxeko eta in-

guruetako baserrietako saga-

rrarekin egin dugu. Ez dugu

kanpoko sagarrik erabili.

3. Oso ona. Frutu gustu onare-

kin eta mamitsua, eta kolore

aldetik ere oso polita. 

4. Gehienak, inguruko herrie-

takoak izaten dira, baina,

urrutixeagotik etorritakoak

ere izaten ditugu.

5. Nahiko ondo joan da. Udaz-

ken eta negu-sarrera honetan

ere giro epela egin du, eta ho-

rri esker jendeak sagardo

gehiago edan du.

EULA
1. Urtarrilaren 22an irekiko

dugu, apirilaren bukaera ar-

te. Astelehenetan ezik, astean

zehar, ilunabarretan, eta aste-

buruetan, eguerdi zein iluna-

barretan.

2. 150.000 litro. Nahiz eta ia

sagar guztia etxekoa izan, fal-

ta zena osatzeko Galiziatik

eta Frantziatik ekarri dugu.

3. Piska bat atzeratuta datoz,

baina, oso itxura onekoa, eta

graduazioa ohikoa baino al-

tuxeagoarekin.

4. Gehienak famili giroan eto-

rritako inguruko herrietako-

ak. Duela urte gutxi arte, os-

tiral eta larunbat gauetan iza-

ten zen jende gehiena, orain

aldiz, larunbat eta igande

eguerdietan. 

5. Konpetentzia handia dago,

baina, ondo joan da. 

ALTUNA
1. Urtarrilaren 22an irekiko

dugu, maiatzaren hasiera ar-

te. Igande gauetan eta astele-

hen eguerditan ezik irekita

izango dugu.

2. 85.000 litro. Inguruko saga-

rra eta Galizia zein Frantzia-

tik ekarritakoarekin egin du-

gu.

3. Aurreko urteetakoen antze-

koa dator. Kolore aldetik, in-

tentsitate handikoa eta fruitu

gustu onekoa.

4. Trenez etortzeko egoki dago

eta batez ere Donostiatik as-

ko etortzen dira horrela. Bu-

sez ere iristen zaizkigu urru-

tiagotik, batez ere Iparralde-

tik.

5. Ondo joan da, gehiena Do-

nostia eta inguruko herrieta-

ra saltzen badugu ere, Nafa-

rroara eta Errioxara ere sal-

tzen dugu.

*Setien sagardotegiko web-

gunetik hartutako datua.

BOSNA GALDERA

1. Noiz hasiko duzue denbo-

raldi berria?

2. Zenbat litro sagardo egin

duzue, nongo sagarrare-

kin? 

3. Nolakoa dator aurtengo

sagardo berria? 

4. Nongoak dira zuen beze-

roak?

5. Iazko sagardoaren sal-

menta nola joan da? 

UDAL INBERTSIOETARAKO PROPOSAMENAK

“Urnietarren etorkizune-

rako garrantzitsua iza-

nik, herritarren iritzia ez

jasotzea axolagabekeria

izango litzateke”

Mikel Pagola

URNIETAKO UDALAREN EKIMENA

Udalak herritarrekin batera adostuko ditu herrian egin beharreko

inbertsioak. Urtarrilaren 13, 14 eta 15ean izango dira lehenengo bi-

lerak, eta prozesu parte hartzaile horren bidez, legegintzaldi hone-

tan garatuko diren proiekturik garrantzitsuenak erabakiko dituzte.

Era berean, Urnietako Udalak gobernu ireki baten aldeko apostua

egin nahi duela dio.  

Inbertsioak erabakitzeko
parte hartze prozesua abian

U
rnietako Udalak herri-

tarren iritziak kontu-

tan edukiz elkarlane-

an oinarrituriko kude-

aketa garden eta par-

te hartzaile bat aurrera eraman

nahi du. Prozesu parte hartzai-

leen bidez, herritarrek beren

ekarpenak egin eta Udalarekin

elkarlanean, erabakiak hartuko

dituzte aurrerantzean. Asmo

berri horiek aurkeztu zituzten

ostegunean, Lekaio kultur etxe-

an egindako aurkezpen ekital-

dian. Herritar ugari bertaratu zen

eta askok elkarlanerako intere-

sa erakutsi zuten.

INBERTSIO HANDIAK 

ERABAKITZEKO UNEA

4 milioi inguru bideratuko dira

inbertsio estrategikoetara, ur-

teko aurrekontu osoaren %45

inguru, hain zuzen. 4 milioi

horietatik 1, gutxienez, irisga-

rritasunari lotutako proiektue-

tarako izango da. “Urnietarren

etorkizunerako garrantzitsua

izanik, herritarren iritzia ez ja-

sotzea axolagabekeria izango

litzateke”, onartu du Mikel Pa-

gola alkateak. Hori ekiditeko

jarri dute prozesua martxan. 

Prozesuak etapa ezberdinak

izango ditu. Lehenik, inbertsio

estrategikoen zerrenda bat osa-

tu beharko da, eta horretarako,

gobernu taldeak hiru bilera ja-

rri ditu: urtarrilaren 13an, aste-

azkenean, 18:00etan Denda

Berrin; urtarrilaren 14an,

19:00etan Lekaion eta, azke-

nik, urtarrilaren 15ean,

20:00etan Xoxokan. Era bere-

an, herritarrek aukera izango

dute hilaren 31 bitarte formula-

rio bidez proposamenak egite-

ko. Formulario hori Bertan zer-

bitzuan, Lekaion, kiroldegian

edo udaletxearen web orrialde-

an dute eskuragai. Gainera, he-

rriko zenbait puntutan “Parte

hartuz” leloa eramango duten

buzoiak jarriko dituzte, bertan

uzteko aukera ere izan dezaten.

BALDINTZAK 

Herritarrek proposatzen dituz-

ten inbertsioek baldintza jakin

Mikel Pagola alkatea aurreko ostegunean Lekaion egin zuten aurkezpen ekitaldian. Bideoa ikusgai aiurri.com webgunean.

batzuk bete beharko dituzte.

400.000 eurotik beherakoak

ez dira onartuko; ez behintzat

prozesu honetarako. Legealdi

honetan gauzatzekoak izan be-

harko dute eta 2015-2019 le-

gegintzaldi planaren helburu

estrategikoei egokitutakoak

izan beharko dute. Proiektua-

ren gauzatzea Udalaren esku-

duntzen barruan egon beharko

du, eta, azkenik, interes sozia-

leko edo erabilera publikokoak

direnak soilik onartuko dira. 

BOZKETA BIDEZKO ERABAKIA

Proposamen guztiak jaso on-

doren, udaletxeko teknikariek

aztertu egingo dituzte eta

behin betiko zerrenda osatuko

dute. Zerrenda hori urnietarrei

jakinariko zaie aurkezpen pu-

blikoen, azalpen liburuxken

eta beste komunikazio bide

batzuen bidez. Gero, martxoa

aldera, proiektu garrantzitsue-

nak aukeratzeko unea iritsiko

da, eta lehentasunaren arabera

zerrendatu beharko dituzte.

Prozesu hori amaituta, behin

betiko emaitza komunikatuko

zaie urnietarrei. Azken emai-

tza loteslea izan dadin, gutxie-

nez 16 urtetik gorako urnieta-

rren %25ak bozkatu beharko

du.

Parte hartzeko deia luzatu

du gobernu taldeak. “Herrita-

rren kolaborazioa eta lankide-

tza eskatu nahi dut. Diru asko

dago proiektu honen atzean

eta, herritar guztiei eragiten

dien zerbait izanik, jendeak

prozesua bere egitea eta parte

hartzea nahiko genuke”, azpi-

marratu du alkateak. 

ERABAKIAK HERRITARREKIN 

BATERA

Legegintzaldi honetako hiru

urteetan Urnietako udaletxean

parte hartzearen inguruan ja-

rraituko dituzten ildoak ere

aurkeztu zituzten bileran. Az-

ken urte hauetan parte hartze

prozesuak egin diren arren,

“nahiko sakabanatuak eta hari

zentral bati lotu gabekoak”

izan direla azaldu zuen Pago-

lak. Honenbestez, aurrerantze-

an modu sistematiko batean

errotuko dituztela jakinarazi

zuen: “Udalak kudeatzeko

unean, garrantzitsua da herri-

tar guztiei parte hartzeko au-

kera ematea”. 

Udalarekin batera Ibatuz en-

presa arituko da elkarlanean,

eta parte hartzea sustatzea

izango da beraien helburu na-

gusia. Bertako langileek adie-

razi zutenez, prozesu guztien

oinarria udaletxe garden bate-

tik abiatuko litzateke. Egungo

teknologia berriek aukera

ematen diete Udalei herrita-

rrengana gerturatzeko eta gar-

dentasunez jokatzeko, udale-

txean sortzen den informazio

guztia publiko eginez. Urnieta-

ko Udalak asmo horiek barne-

ratuta ditu, eta herritarrek in-

formazioa eskuratu dezakete

webgune edota etxez etxe ba-

natuko dituzten triptiko eta

abarren bidez.

“Gobernu ireki baten alde

egiteko, udal kudeaketan he-

rritarren partaidetza egotea

ezinbestekoa da”, adierazi zu-

ten. Hala, esate baterako, kon-

tu emateko prozesuak edota

partaidetzazko aurrekontuak

egin daitezkeela jakinarazi zu-

ten. Dena den, auzoz auzoko

parte hartzeak oso “eraginko-

rrak” izaten direla nabarmen-

du zuten: “Herritar askori bere

egunerokotasunari edo herriko

bere zonaldeari eragiten dieten

erabakiak hartzea gustatzen

zaie, garrantzitsuagoak irudi-

tzen zaizkielako”. 

Parte hartzean oinarrituta,

Udalak inbertsioetarako pro-

posamenak aurkeztuko ditu

Udalak aste honetan, herri-

guneko hiru toki ezberdine-

tan.

Urtarrilak 13, asteazkena:

18:00. Denda Berri.

Urtarrilak 14, osteguna:

19:00. Lekaio.

Urtarrilak 15, ostirala:

20:00. Xoxoka.

Aurre estreinaldia
ostiral honetan, Saroben

Txalo ekoizpen etxearen berriena ikusteko aukera paregabea

Mikel Atxagaren eleberria

Aurkezpen ekitaldia, ostegun honetan Andoaingo Basteron

Ehiza xehea txakurrarekin

Santa Kruz ehiztari eta

arrantzaleen elkarteak anto-

latuta, hauexek Adarramen-

din nagusitu zirienak:

Nagusiak:

1. Urtzi Oiarbide.

2. Jose Luis Toledotxiki.

3. Xabier Amantegi.

Beteranoak:

1. Josemari Gorostidi.

2. Valentin Urdangarin.

3. Juan Arteaga.

Eraberritze lanak ITV parean

Markel Carmonaren alde

Datozen egunetan Salesiar

ikastetxetik ITVraino doan es-

paloia itxita egongo da oinez-

koentzat, eraberritze lanak

egin behar baitituzte. Lan ho-

riekin batera, ITVrainoko iris-

garritasuna hobetzeko zebra-

bidea tokiz aldatuko dute.

Siriari buruzko hitzaldia
Urtarrilaren 7an, SOS Arra-

zakeriako kideak errefuxia-

tuen nazioarteko gatazkari

buruzko azalpenak emateko

Salesiar ikastetxean izan zi-

ren. Hitzaldian hilabeteota-

ko fenomenoa, "Bigarren

Mundu gerratik gogoratzen

den inmigraziorik bortitze-

na" dela adierazi zuten. Ikas-

leek hitzaldiaren amaieran

gaiari buruz gehiago jakiteko

galderak egiteko aukera ba-

liatu zuten.

Eguberrien atarian Urnietako

Presentación de Maria Ikaste-

txean elkartasunezko azoka

antolatu zuten Markel Car-

monaren alde. Urtero, Madri-

len, ekonomikoki koste han-

dia duten terapiak behar ditu

eta, horretarako, ikastetxeak,

Lehen Hezkuntzako ikasleen

artean, sentsibilizazio kanpai-

na bat martxan jarri zuen.

Kanpainak arrakasta handia

izan zuen, 1370 euro bildu

baitziren. Bildutako diru ko-

puruaz gain, kanpaina horri

esker ikasleek elkartasuna

edota enpatia bezalako balo-

reak lantzeko aukeraizan du-

te.

Pertsona ezagunak bertatik

igaro ziren. Besteak beste,

Porrotx pailazoa, “El Con-

quistador del Fin del Mundo”

reality show arrakastatsuaren

partaideetako batzuk edota

EH Bilduko Xabier Mikel

Errekondo parlamentari ohia

Espainiako gorteetan.

E
skarmentu eta maila

handiko hiru aktore

elkarrekin ikusteko

aukera izango da osti-

ral honetan Saroben,

iluntzeko 19:00etan hasita. Joxe

Ramon Soroiz, Kandido Uranga eta

Ramon Agirre Euskal Herrian

barrena Heroiak antzezlanaren

aurkezpen saioei ekin aurretik

urnietarren aurrean arituko dira. 

Euskarazko antzezlanaren

itzulpena Ramon Agirre akto-

reak berak egin du, eta zuzen-

dari lanetan Begoña Bilbao ari-

tuko da. Sinopsia hauxe da:

“Hiru beterano gerran arituta-

ko soldaduentzako zahar-egoi-

tza batean daude, bizitzaren

joanari so. René herrena dago,

Gustavek agorafobia du eta

Fernandek zorabioak izaten di-

tu sarri, buruan duen metraila

pusketaren erruz… Gerraren

ajeak. Gure hiru heroiek za-

har-egoitzatik ihes egitea era-

baki dute. Nora ordea? Indo-

txinara? Aldameneko herrira?

Edo haizeak lizarrak inarros-

ten dituen tontorrera?”. Sarre-

rak dagoeneko salgai daude

eta emanaldia hasi baino ordu-

bete lehenago lehiatilan ere es-

kuragarri izango dira. Prezioa

4 eurokoa da.

Ostiral honetan, beraz, mai-

la handiko euskal antzerkiaz

gozatzeko aukera izango da.

Ramon Agirre, Kandido Uranga eta Joxe Ramon Soroiz.

Hil aurretik Urnietako kazetari

eta euskaltzaleak Auspoa argi-

taletxearen esku utzi zuen “Jo-

xinixio gudaria” eleberria. Urte-

ak igarota, lanak argia orain

ikusiko du. Liburuaren oina-

rrian Andoaingo Merdilegi ba-

serriko Etxeberria bertsolari

eta gudariaren ibilerak aipa-

tzen dira, eta ostegun honetan

aurkezpen-solasaldia egingo

dute. Pello Esnal idazlearekin

batera, solasaldian parte har-

tuko dute Eitbko eta Aiurriko

kazetari Elixabete Garmendiak

eta Xabier Lasak. Liburuaren

editore lanak Joxemari Iriondo

Auspoa argitaletxeko ardura-

dunetakoak egin ditu eta libu-

ruaren inguruan zera dio:

“Euskara harrigarrian, bikaine-

an idatzitako nobela laburra da.

Bi iluntzetan irakurtzen dena;

historiaren mamiak zein konta-

erak, biak ere bizitasuna ema-

ten baitiote nobelari. Baserri gi-

roko hitzak sartzen ditu zenbai-

tetan, baina testuingurua kon-

tuan hartuz gero nahiko erraz

uler daitezkeenak dira”.

Bidea hondatuta dago
Inturia presaren ondoan

Txalo ekoizpen etxearen berriena ikusteko aukera paregabea

P
lazaolako bidea hon-

datuta dago zazpiga-

rren kilometroan,

Inturiako presaren

inguruan. Inturiako

presa eraistearen ondorioa izan

dela esan daiteke. Izan ere, udan

presa horren eraistearen lauga-

rren fasea burutu da. Bosgarren

faseari ekingo zaio datorren

udan, eta horrekin  eraisketa oso-

ari amaiera emango diote.

Leitzaran ibaiak metro ba-

tzuk gorago aspalditxotik sor-

tua zeukan putzu sakona edo

urtegia desagertzea izan zen

iaz burututako hirugarren fa-

seak eragin zuen aldaketetako

bat. Udazkenean putzu sakon

horren parean zegoen hormi-

goizko petrila jauzi zen. 

Aspaldiko urak bere bidea

berrekitean, fenomeno geolo-

gikoa gertatu da nonbait. Pu-

tzu handia behin desagerturik,

ur emari naturalak lurrezko

horma azpitik jan du poliki-

poliki, goiko petrila ibaira ero-

ri arte (goiko argazkian argi

ikus daiteke).

Eraiste prozesuan parte har-

tzen ari diren enpresek eta tek-

nikoek  erosio fenomeno hori

aurreikusia zeukaten. Erosio-

ak, ordea, aurrera jarraitzen

duu eta piskanaka bidea jaten

ari da. Diputazioa eta Eusko

Jaurlaritzako ingurumen eta

obra hidraulikoen sailak egoe-

ra aztertzen dabiltza.

Otietatik aurrera Plazaolako

Presak urtegi modukoa sortu zuen, bisitarientzat ikuspegi polita sortuz. Ingurumen arrazoiak tarteko presa eraisten ari dira.

Inturia presa 2013ko abuztuan eraisten hasi ziren. Urtero hiru metro kentzen ari dira.

Kaleko argiteria berritzeko
inbertsioa iragarri dute

Jaurlaritzaren eta Udalaren
arteko hitzarmena

Andoaingo Udaleko tokiko

gobernu batzordeak iragarri

duenez, kaleko argiteria ho-

betzeko eta energia aurrezte-

ko berrikuntza lanei ekingo

diete laster. Dagoeneko ad-

ministrazio prozedurak abia-

tu dituzte, kaleko argiteria

guztia LED sistemara pasa-

tzeko. Langintza horretara-

ko Udalak milioi pasatxo eu-

roko inbertsioa iragarri dute.

Berrikuntzak energia asko

aurrezteaz gain, kontsumoan

ere eragina izango du. Dago-

eneko kalkulua egin dute,

urteko 147.000 euroko au-

rrezpena. Lehen urtean,

Udalak interesik gabeko fi-

nantzaketa eskatuko dio

IDAE energia berriztatzaile-

aren institutuari eta 2017tik

aurrera inbertsioa LED sis-

tema berriarekin aurreztuko

denarekin finantzatuko da.

Udalak adierazi duenez,

osoa zazpi urtetan finantzat-

tzea aurreikusten du.

Lanak epe laburrean hasi-

ko dira eta irailaren amaiera-

rako amaituta egotea espero

dute. 

Eusko Jaurlaritzak eta Ando-

aingo Udalak bi erakundeen

arteko lankidetza-hitzarmena

sinatu dutela iragarri dute da-

tuak eta zerbitzu elektroniko-

ak partekatzeko. Ohar bidez

adierazi dutenez, “erabiliko

den sistemari esker, paperez-

ko ziurtagirien eta gainerako

agirien ordez datu-transmisio

elektronikoak erabiliko dira,

partekatutako informazioa-

ren benetakotasun, osotasun,

isilekotasun, eskuragarrita-

sun eta kontserbazio baldin-

tzak bermatuta”. Modu ho-

rretan, bi erakundeen artean

informazio trukerako sistema

eratuko da, herritarrei datu-

ziurtapenak eskatu beharrik

izan gabe. 

Onurak ekar ditzakeela

uste dute bi erakundeek. He-

rritarrei, bereziki, eskaintzen

zaion zerbitzua hobetzea eta

prozedura administratiboak

sinplifikatzea. Erakundeei,

nagusiki, eraginkortasunean

hobetzea. Andoaingo Udala-

rekin ez ezik, Eusko Jaurlari-

tzak antzeko hitzarmena ho-

nako erakundeekin sinatu

du: hiru Foru Aldundiekin,

hiru hiriburuetako udalekin

eta baita Irun, Barakaldo,

Ermua eta Beasaingo udale-

kin eta Txorierriko manko-

munitatearekin ere. 

bidean ibiltzea debekatuta da-

go motordun ibilgailuentzat.

Soilik baimena duten autoak

eta baso lanetan eta zama la-

netan ari diren kamioiak ibil

daitezke bailarako bidean ze-

har.

INTURIA PRESAREN ERAISTEA

FASE EZBERDINETAN

Inturia presak ez zuen funtzio

praktikorik burutzen eta

2013an eraistea erabaki zen.

Inguruko arrainen mugimen-

dua errazteko, ibaia lehengora-

tzea eta ingurumena hobetzea

lehenetsi zen.

Europako Guratrans proiek-

tuaren bidez hasi ziren erais-

ten. Lau fasetan burutzea lana

ikusi zen egokiena; presaren

hormak 12 metro zituenez, ur-

tero hiruna metro kenduz.

Aurtengo esku-hartzearen os-

tean, hurrengo urteko udan az-

ken hiru metroak ezabatuko

dituzte. 

Presa zutik egon den denbora

guztian, ibaiak sedimentu ko-

puru ikaragarria garraiatu eta

metatua zeukan, urtegi modu-

ko efektua sortuz. 80 igerileku

olinpiko betetzeko adina sedi-

mentu, informazio panelean

adierazten denez. Presaren hor-

ma kentzen hastearekin batera,

urtegia desegiten joan da, eta

horrek Leitzaran ibaiaren ur

emaria ekarri du.  

Urtez urte Inturian egitasmoa

burutzen ari den esku hartzea-

rekin batera, beste zenbait lan

ere egiten ari dira: hala nola,

uretan behera dagoen Bertxin-

go presa sendotzea eta hustea,

emariak mantentzea hondoko

ustubidea irekiz, materialak

kentzea, arrainak harrapatu eta

lekualdatzea edota makinentza-

ko sarbidea sortzea. 



ANDOAINDIK DATOR NOTIZIA... 72016ko urtarrilaren 15a, 466 zenbakia 

Oroimenaren lekuak

Iraganeko toki seinalatuak bildu ditu Oroituz elkarteak

A
ndoainen oroimena-

ren lekuak gogora

ekartzen dituen aldiz-

karia etxeetan bana-

tu du Oroituz, Andoai-

nen elkarteak. 

Errepublikaren (1931-1936)

eta ondorengo kolpe militarra-

ren eta frankismoaren garaie-

tan Andoaingo herritarrak eta

horiek edukitako bizipenak,

jasandako giza eskubideen

urraketak, e.a. izan ditu azter-

gai orain arte Oroituz, Andoai-

nen elkarteak. Bada, Andoain-

go udalerriko lekuak nabar-

mentzera jo du oraingoan.

Gertakizun historikoren bat

gogora dakarkiguten lekuak

dira horiek, eraikuntzak, kale-

ak, elementu sinbolikoak...

Desagertu diren lekuak dira

batzuek, begi bistan jarraitzen

dutenak oraindik beste batzuk.

Lau ataletan banatu ditu

oroimen leku horiek aldizka-

riak: lehena, jarduera politiko,

sindikal edo kulturaleko erai-

kuntzak; bigarrena, erresisten-

tzia antifrankistaren lekuak;

hirugarrena, errepresio fran-

kista gogorarazten duten le-

kuak; eta, laugarrena, frankis-

moaren zerbitzura egon ziren

lantokiak.

Aldizkariak mapa bat dakar

berarekin, eta irakurlearentzat

oinezko ibilaldiak egiteko gon-

bidapen modukoa da, marka-

tuta agertzen diren lekuak bisi-

tatuz. Bere historia txikia dau-

katen 27 leku bildu dituzte

guztira. Horien artetik Etxebe-

rrieta auzoan kokatzen diren

fusilatuen aldeko eskultura

edo eta biktimen aldeko infor-

mazio panela izango dira eza-

gunenak andoaindarrentzat,

ziurrenik. Baina badira ezeza-

gunagoak, askoren harridura

eta jakinmina eragingo dute-

nak. Horietako zenbait aipatu-

ko ditugu.

Esate batera, Kaleberrian

egon zen Irazusta taberna fa-

matua eta bere gainean herri-

ko abertzaleen eta euskal dan-

tzari eta antzezlarien biltokia. 

Kale Nagusia eta Eskola ka-

lea batzen diren gune horre-

tan, hiru erreferentzia aipatzen

ditu aldizkaritxoak: langileen

(ELA) eta baserritarrek (ENB)

sindikatuek elkarrekin ireki

zuten kooperatiba; Juanita Al-

kain irakasle euskaltzalearen

haur eskola; eta, Errepublika

garaian ekitaldi publikoetara-

ko egoitza bilakatu zen Merka-

tu plaza. Frankismoak betira-

ko itxi zituen lehen bi egoi-

tzak. 

Jakinmin berezia piztu deza-

keten beste bi leku eta gertaki-

zun, Kale Nagusian funtziona-

tu zuten bi ikastetxe txikiak

izan daitezke, Inazio Tolosa

eta Kontxi Arretxe irakasleek

zuzendu zituztenak hain zu-

zen. Euskaltzaleak ziren biak,

eta frankismoaren zapalketa

jasan zuten horrexegatik. Ikas-

tetxeak indarrez itxi arazteaz

gain, Andoaindik kanpo urte-

tan bizitzera zigortu zuten To-

losa, eta ile moztearen umilia-

zioa jasan zuen Arretxek. Az-

ken urtetan zorionez berresku-

ratu ahal izan den Juanita Al-

kain ez bezala, ahazturaren za-

kuan geratu dira Tolosa zein

Arretxe. 

Eskuorria ahazturaren ilun-

tasunera kondenatu diren leku

eta gertakizunak, eta horien

atzean zeuden pertsonak, argi-

tara jartzeko saiakera da.  

Ezkerrean gaur eguneko argazkia. Eskuinean,  langileen (ELA) eta baserritarrek (ENB) sindikatuek elkarrekin ireki zuten koope-

ratiba (1), ekitaldi publikoetarako erabiltzen zen antzokia (2) eta Juanita Alkain irakasle euskaltzalearen haur eskola (3).

Mikel Aramendi kazetaria
hizlari Basteron

Bildu, EAJ, Ganemos eta 
Irabazi aurrekontuaren alde

Axerien puska biltzea 
datorren urtarrilaren 23an

Mikel Aramendik “Heriotza-

ren triangelua” delakoa, in-

dar parapolizialak eta estatu

terrorismoa izango ditu hiz-

pide Basteron urtarrilaren

18an eskainiko duen hitzal-

dian. Mikel Aramendi ana-

lista politikoa da eta maiz

irratian zein telebistan ari-

tzen da iritzi emaile gisa.

Ekitaldia Oroituz elkarteak

antolatu du. 

Gertutik bizi izan zituen

Franco hil ostean eskuin

muturreko indarrek burutu

zuten kanpaina (hilketak,

ondasunen aurkako atenta-

tuak, mehatxuak...). Bada,

datu ugari emanez, garai hu-

ra testuinguru historikoan

jartzeko asmoz dator Ando-

ainera. Frankismotik demo-

kraziara bere horretan igaro

ziren estatu aparatuen (ejer-

tzitoa, polizia, justizia, poli-

tika...) barrunbeak aztertu

eta horiek ultraeskuindarre-

kin izan zituzten harrema-

nak argitzen saiatuko da. 

Garai historiko horretan

kokatu behar da hain zuzen,

"Heriotzaren triangelua"

izenez ezagutu zen gertaki-

zun sorta, orain gutxi ikus-

entzunezko batek berritu di-

tuena. Astigarraga eta An-

doain artean, zazpi hilketa

gertatu ziren 1977-1981ko

epean; Upategi baserriko Jo-

xe Ramon Ansa izan zen le-

hena eta Antzizu baserriko

Xabier Ansa azkena, biak

andoaindarrak. 

Hilketak Donostiako La-

dislao Zabala eta Andoaingo

Inazio Maria Iturbide ultra-

eskuindarrei leporatu zizkie-

ten. 

Ultraeskunidarrek be-

rrehun hilketa burutu zituz-

ten trantsizioa deitu zitzaion

garai historiko horretan, bai-

na soilik errudun bakan ba-

tzuk atzeman eta epaitu zi-

tuzten. Iturbide eta Zabala

izan ziren bakan horietako

bi. Egia esatera, hitzetik hor-

tzera dabil garai historiko ho-

ri azken aldian. Aipatu ikus-

entzunezkoak ez ezik, ez da

ahaztu behar frankismoaren

aurkako Argentinako kereila-

ren aldeko plataformaren eki-

mena ere. Bere partaideek

maiz esan dute Trantsizioak

edota 1977ko Aministia lege-

ak sistema frankistari inpuni-

tatea eskaini ziotela, frankis-

moa sustengatu zuten estatu

aparatuen mesederako. Ho-

rrek, beste ondorien artean,

indar inkontrolatuen fenome-

noa eragin zuen.

Mikel Aramendi datorren astelehene-

an Basteron hizlari arituko da.

Eskuorrian Bere historia

txikia daukaten Andoain-

go hogeita zazpi leku bil-

du dituzte, informazio eta

irudi osagarriekin

IKUS-ENTZUNEZKOA BASTERON

Aurreikuspenak gainditu eta

berrehun ikusle inguru hur-

bildu zen astearte iluntzean

Basterora, “Heriotzaren

triangelua” ikus-entzunezkoa

ikustera. Saioa hasi aurretik

Basteroko atarian ikusgai

zeuden garai hartako argaz-

kiak eta hemerotekako pren-

tsa albisteak. Ikusle askoren-

gan eragina izan zuten gerta-

kari haiek, gertu gertutik bizi

izan zituztelako. Ez ziren gu-

txi izan, horregatik, gertakari

haien inguruan egindako do-

kumentalarekin hunkitu zire-

nak. Heriotza eta beldurra

eragin zuten gertaera haiek.

(1) (2) (3)

Aurtengo puska-biltzea Goi-

buru auzoko baserrietatik

egingo dutela iragarri dute.

Goizeko 7:30ean Irunberrin

elkartu, bertan gosaldu eta

Goiubur aldera abiatuko di-

ra arratsaldeko 15:00ak arte.

Antolatzaileek deialdi irekia

egin dute: “Tradizioak base-

rriz baserri, zerbait eskain-

tzearen truke puska jasotze-

an datza. Guk axeri-dantza-

ko jolasak, koplak eta giro

ona eskainiko ditugu, base-

rritarren harridura eta poz

aurpegiak ikusi asmoz. Dan-

tzan ez dakizuenak lasai

egon zaitezkete, egun apro-

posa baita dantzak ikasi eta

axeri izatera animatzeko”.

Ostiral honetan aurrekontu-

rako akordioa iragartzeko

agerraldia deitu dute EH Bil-

du, EAJ-PNV, Ganemos eta

Irabazi alderdiek, “2016 ur-

teko aurrekontuetarako gure

artean lortu dugun akordioa-

ren berri emateko”. Bertan

Ana Carrere, Mari Jose Iza-

girre, Olga Hernandez eta

Jorge Mourinho izango dira.

11:00etan, udaletxean.

Azken agurra Espejo
Gurutze Gorriko kideari

Udalaren eskertza Espejori

Valentin Espejo Irulegi Ando-

aingo Gurutze Gorriko le-

hendakaria zendu zen aurre-

ko igandean. Astehelenean

eman zioten azken agurra

bere familiakoek eta lagu-

nek, San Martin Elizan egin

zen hileta elizkizunean. Jen-

detza hurbildu zen elizara.

Espejok 49 urte zituen eta

esan daiteke Gurutze Gorri-

ko boluntario gisa eman zue-

la bere bizitzako parterik

handiena; oso gazterik sartu

baitzen erakunde horretan,

eta hil den arte jarraitu du

bertan. Berarekin batera ha-

si zen Pedro Unanuek adie-

razi duenez, “mutil jatorra

zen, langilea, edozein ardura

hartzeko beti prest zegoena,

eta egiazki, zeregin guztietan

jardun zuena modurik profe-

sionalean, zela zerbitzu be-

rezietan, zela gidari gisa....

Andoaingo Gurutze Gorria-

ren historia hurbilaz hitzegi-

terakoan, Valentinen ahale-

gina eta eskuzabaltasuna ai-

patu behar da derrigorrez”.

Erakundeak Andoainen

azken 40 urtetan ezagutu di-

tuen hiru egoitzetan aritu

zen, Andoaingo udaletxean,

Txistokiko zubi ondoan eta

Plazaolako kalean hain zu-

zen. Une bakoitzean erakun-

deak eskatzen zituen premiei

erantzunez beti ere.

2010ean Gipuzkoako Gu-

rutze Gorriaren brontzezko

domina jaso zuen, herrialde-

an erakunde horrek egin de-

zakeen aitormenik gorenena. 

Andoaingo erakundearen

premietara ez ezik, Gipuzko-

akoetara ere egokitu izan

zen; horrela, zenbait urtetan

Anoetan Errealak jokatzen

zituen futbol partiden, Beho-

bia-Donostia lasterketa eta

antzeko ekitaldi jendetsuen

ardura hartu zuen.

Gizarteari zerbitzeko bo-

kazioa barru-barruan era-

man zuen beti, eta nahiz eta

gaixotasun larri batek aulki

gurpildun batera mugatu az-

ken urteetan, erakundeko

zereginetan parte hartzen ja-

rraitu zuen.

Egun, hogeita hamar bat

boluntarioz osatzen den An-

doaingo Gurutze Gorriko le-

hendakaria zen. Besteak bes-

te zerbitzu bereziak koordi-

natzeaz aparte, ekitaldietara

joaten zen; mugikortasuna

erabat mugatuta edukitzea-

ren gainetik jartzen zuen gi-

zarteari zerbitzua eskaintze-

ko zeukan grina.

A
iurriko urte berriko

lehen zutabeari hain

erabilia den esaldi egi-

nari heldu diot, egina

eta zenbaitetan erabat

hutsa, eduki gabea, zerbait esa-

teagatik erabili ohi dena. Gure

heziketaren eta bizitza filosofia-

ren ondorioz, joera dugu ona-

gaizkia, osasuna-gaixotasuna,

herioa-bizitza kontra jartzeko;

dikotomia bikoitz horietan mugi-

tzen gara. Nire irudiko, on horrek

kontrakoarekin bizitzen jakitea

litzateke onena; dikotomia hori

kudeatzen jakitea, horrek ekar

baitezake bizitzan armonia, ore-

ka eta bakea. 

Beraz, aiurritar guztioi “Urte

Berri On!! Joan dira Gabonak,

Gabon onak, deitzen diegun

egunak. Irrikaz zeundeten, se-

guruenik, egun hauek igaro eta

normaltasunera itzuli eta gor-

putzari garbialdi bat emateko.

Zer esanik ez gogamenari,

ezen egun horietan milaka

whatsapp mezu bidaltzen bai-

tizkigute handik eta hemendik

onena desiratuz. Gogoak ere

beharko du lasaitasun pittin

bat zurrunbilo hori isilarazi

eta barne bakea lortzeko. “Ur-

te Berri On!! horrekin, beraz,

horixe guztia opa dizuet.

Ez gara, ordea, norbanako-

ak, gizarte bati zor gatzaizkio

eta hori ere bizitzea eta bere

garapenean parte hartzea ahal

den neurrian konprometituz.

Gizarteari dagokionean, Esta-

tu mailan hauteskundeak os-

patu berri ditugu, eta nire iri-

tzia eman nahi nuke, beti ere

giza konpromezutik eta erres-

petu osoz.

ABENDUAREN 20KO 

HAUTESKUNDEEN EMAITZA

Espainiar Estatu mailako hau-

teskundeak ziren, eta PPren

Gobernuak aurreko legealdian

gehiengoz eraikitako gizarte

eredu eskuindarra aldatzeko

gogo bizia zegoen eta, badirudi,

nahi hori bozketetan gauzatu

dela. Betiko bipartidismoa bu-

katu da; indar berriak sartu di-

ra eta lehengo indar erlazioa

hankaz gora jarri dute. Pode-

mos izan da indar handiz sartu

den ezkerreko alderdia. Nire

ustez, giza mugimenduen inda-

rra eta energia jaso du, ea hori

dena bideratzen eta gauzatzen

jakiten duen. Ez du lan erraza

izango. Erabakitzeko eskubidea

eta nazio aniztasuna defenda-

tzen ditu eta hori PSOEkoei ez

die grazia gehiegirik egiten. Zu-

tabea idazten ari naizen hone-

tan oraindik ez dakigu itunak

nondik nora joko duten. Gusta-

tuko litzaidake ezkerreko inda-

rrak batuko balira, baina, bes-

talde, Podemosek ezin ditu era-

bakitzeko eskubidea eta beste

zenbait gai sozialak alde batera

utzi. Izango dugu aukera Go-

bernua nola osatzen den ikusi

eta aztertzeko.

Euskal Herrian ere Podemos

nagusitu zen. Irakurri dut Aiu-

rrin Nagua Alba Gipuzkoako

Podemos-eko hautagaiari egi-

niko elkarrizketa. Oso elka-

rrizketa txukuna, eta gauzak

bere lekuan:  erabakitzeko es-

kubidea, etab. Banekien Urnie-

tan eta Andoainen ere Pode-

mosek irabazi zuela. Nork

esango!!! Ikusten da herri

hauetan ere belaunaldi berriek

beste bide batzuk jorratu nahi

dituztela. Ez dago gaizki. Nik

ez dakit gai izanen diren ala ez

jaso duten indar guzti hori bi-

deratu eta gauzatzeko. Ikuste-

koa da. Baina, nola ez, itxaro-

pen berri bat sortu du eta po-

pulazioak aldaketaren usaina

nabari du. Bestalde, kontuan

hartu behar da Estatu mailako

hauteskundeak izan direla eta

ezin daitekeela esan hemengo

hauteskundeetan emaitza ber-

dinak aterako dituztenik... Ni-

re irudiko, Madrileko Kongre-

suan txukun aritzen badira in-

darrez sar daitezke, baina es-

pekulazio hutsa deritzot Pode-

mosek EHBilduri irabaziko

dion ala ez eztabaidatzen ibil-

tzea. Gazteizko Parlamentua

ere zenbat eta anitzagoa hobe

elkar lanak aberastasunean ira-

baziko baitu. Gipuzkoako Di-

putazioan ere hor ari dira Po-

demos eta Bildu elkar lanean

eta oposizioan. Podemosek

orain arte inork Diputazioan

aurkeztu ez duen proposame-

na jarri du mahi gainean: gi-

zartean nahiz politikan tabu

den gaia alegia: heriotzarena.

Gizartean tabu diren hitz go-

gor horiek aipatu gabe egin du

gainera: inor zigortua izan ga-

be ondo hiltzen laguntzea, eta

Euskal Golbernuari behatoki

bat sor dezala eskatu dio. Se-

guru Bilduk onartuko duela,

ikusi behar agintean daudenek

onartzen duten ala ez. Adibide

bat besterik ez da. Beraz,

oraingoz indarrez sartu dira

Estatuan nahiz Euskal He-

rrian. Ikusi behar nola gara-

tzen diren une erabakigarri

hauek. Jarraituko dugu. Gusta-

tu zait, beharrezkoa baita guz-

tioi dagozkigun gaiak ere pla-

zaratzea.

KATALUNIA ETA ERABAKITZEKO 

ESKUBIDEA

Kataluniak azken orduan lortu

du akordioa. Nik egia esan, eta

Kataluniari diodan errespetuz

diot, ez dut garbi ikusten itun

hori. Ez dakit zenbat iraungo

duen eta zein norabide hartu-

ko duen. Suertea izanen al du-

te! Askotan esan dut eta, nire

irudiko, prozesua ez dute ego-

ki eraman baina tira, bidea

hartu dute.

Bai hauteskundeek, Pode-

mos eta Mareak izenekoek

Erabakitzeko Eskubidea pil-pi-

lean jarri dute. Baina eztabai-

detan inteligentzia maila kas-

karra nabaritzen dut esaldia ez

baita ongi interpretatzen. Gar-

bi geratu behar du niretzat

Erabakitzeko Eskubidea ez de-

la Independentzia Erabakitze-

ko Eskubidea eskubide demo-

kratikoa. Eskubide etikoa, zu-

zena, elkar bizitzeko, elkar

errespetarazteko baliagarri

izan behar duena da. Baina de-

nek ari dira esaten ez daudela

prest Espainia apurtzeko eta

horrelako memelokeriak. Bes-

talde eta independentzia de-

fendatzen dutenek ezin dute

esan nola Podemosek erabaki-

tzeko eskubidea defendatzen

duen kontraesan bat duela on-

doren, Independentzia ez due-

lako defendatzen. Defenda de-

zagun erabakitzeko eskubidea

eskubide demokratiko gisa eta

herriari aukera eman diezaio-

gun aukera askoren artean, in-

dependentzia barne, baina bai-

ta beste aukerak ere. Euskal

herrian ere eskubide honen al-

deko mugimendu zibila lanean

dirau eta gai izanen ahal da

gauzak ongi berezi eta pentsa-

era anitzeko jendea beregana-

tzeko, seduzitzeko. Pedagogia

egin behar da. 

Gai hau erabili izan dut zu-

tabe honetan, eta izanen da

aukera aurrerantzean ere ja-

rraitzeko. Baina bitxia da zen-

bat disparate esaten ari di-

ren!!! Eta itxuraz analista poli-

tiko ospetsuen ahotik.

FELIPE IZAGIRRE • URNIETA

Urte berri on! Kataluniak azken orduan

lortu du akordioa. Nik egia

esan, eta Kataluniari 

diodan errespetuz diot, ez

dut itun hori oso garbi

ikusten 

Valentin, argazkiaren erdian gurpildun aulkian, Gurutze Gorriko bolondresez

inguratuta. Arrasto sakona utzi du Gurutze Gorriko kide askorengan.

“Lerro hauen bitartez, Valen-

tin Espejo pertsona langile

eta konprometituaren galera

sentitua adierazi nahi du An-

doaingo Udalak. Igande ho-

netan jaso genuen Valentinen

heriotzaren berri; atsekabea

oso hedatua izan zen herrian,

baita Udaleko kideen artean

ere.

Ezaguna da Valentinek be-

re bizitzako urte asko eman

zituela bolondres gisa besteei

laguntzen. Gurutze Gorriko

kide gisa, han eta hemen ibil-

tzen zen beharra zegoen ka-

suetan; bere bizitzako azken

urteetan, gainera, elkarteko

lehendakari bezala. Bere az-

ken urte eta hilabeteetan era-

kutsitako bizi-grinak erakus-

ten du Valentinen maila zer-

nolakoa zen, gaixotasunak

gogor kolpatu bazuen ere,

ahal zuen neurrian bere zere-

ginetan jarraitu baitzuen az-

ken egunera arte.

Gure doluminik sentikorre-

na helarazi nahi diegu Valen-

tinen familia, lagun eta Guru-

tze Gorriko kideei. Horretaz

gain, gure asebetetze eta poz-

tasuna ere adierazi nahi dugu

Andoaingo herrian Valentin

bezalako pertsonak ditugula-

ko adiskide eta herrikide".

KIROL ALBISTEAK

DONIBANE 29-29 URNIETA

Senior mutilak. Taldeak ezin

hobeto hasi zuen urtea: parti-

da on bat jokatuz Pasaian, li-

gako Donibane liderraren aur-

ka. Partida zaila zen, ordura

arte Donibanek lehenengo

itzuliko partida guztiak irabazi

baitzituen, baina gorritxoak

partida lehiatzeko asmo osoz

atera ziren zelaira. Aurkaria-

ren erasoa zaildu zuen 3-2-1

defentsarekin eta erasoan era-

ginkortasun handia erakutsiz,

lehenengo zatian urnietarrak

aurretik izan ziren markagai-

luan, atsedenaldira 18-21

emaitzarekin iritsiz. Bigarren

zatian etxekoek erreakzionatu

eta markagailuari buelta ema-

tea lortu zuten. Jokin Jimenez

eta Patxi Morandeiraren muti-

lek, ordea, ez zuten amore

eman eta azken unean partida

berdintzea lortu zuten. Nabar-

mentzekoa talde guztiak egin-

dako lan fisikoa, eta bereziki

hegaletan Josu Arruarte eta

Eneko Urruzolaren lana edota

eta Victor Rodriguezen geldi-

keta erakustaldia atepean, une

erabakigarrietan geldiketak

eginez. Urte hasiera bikaina

UKEtentzat. Urnietarrek liga-

ko lehenengo itzulia sailkape-

neko seigarren postuan amai-

tu dute, 12 punturekin.

Gainerako emaitzak:

Usurbil 38-15 Urnieta SenN

Eibar 43-20 Urnieta JubM

Urnieta JubN 29-20 Urola

Puntu garrantzitsua

Urnieta KE klubaren lorpen
historikoa trinketean

Futbola, asteburuko partidak

Urnieta KE eskubaloi taldeko

infantil mailako Malen Moran-

deira eta kadete mailako Jose-

ba Errazkin Almeriatik itzuli

dira Euskadirekin selekzioare-

kin Espainiako txapelketan jo-

katu ostean. Lehia nagusiaz

gain, kopa jokatu zen eta txa-

pelketa horretan Urnietako bi

jokalariak primeran aritu zi-

ren. Infantil neskak finalaurre-

koetaraino iritsi ziren, Valen-

tziak bidea moztu zion arte.

Asturias garaituta, brontzezko

dominarekin itzuli ziren Eus-

kadira. Postu bera lortu zuten

kadete mailako mutilek. Bron-

tzezko dominaren bidean Kan-

tabria menderatzea lortu zu-

ten. Esperientzia polita izan da

bi urnietarrentzat. 

Itzuleran, oso pozik agertu zi-

ren biak bakoitza bere bron-

tzezko dominarekin. Bi jokala-

riek selekzioaren aldetik jaso-

tako deia kluba egiten ari den

lan onaren seinale da.

Joseba Errazkin eta Malen Morandeira Almeriatik itzuli berritan.

Eneko Urruzola.

“On Bosko Krosa”ren bigarren

edizioa antolatu du Salesiar

ikastetxeak, datorren urtarrila-

ren 24ean egingo dutena goize-

ko 11:00etan hasita. Azken ur-

te hauetan ikastetxean On Bos-

ko egunean krosa antolatu izan

da, eta iazkoak izan zuen arra-

kasta ikusi eta gero, aurten ere

berriro ere antolatu da ikasle,

ikasle ohi, guraso eta lagunekin

korrika egin nahi duen edono-

rentzat. Ibilbidea ikastetxean

hasi eta amaituko da eta Urnie-

tako kaleak zeharkatuko ditu

zazpi kilometroko inguru di-

tuen ibilbide bat osatuz. 

Izen ematea www.sailkape-

nak.com web orrialdean edo

ikastetxeko idazkaritzan egin

daiteke hamar euro ordaindu-

ta. Krosa amaitu eta gero ikas-

tetxean bertan dutxa eta ha-

maiketako bero bat hartzeko

aukera izango da. Sariak eta

zozketa egingo dute ondoren,

lasterketan irtengo diren parte

hartzaileen artean.

Iaz egin zuten lehen edizioa, hotz handiarekin burutu zena.

Euskadiko selekzioarekin
lehian aritu dira Almerian

On Bosko krosa, laster

Besabi-Leitza, hilaren 23an
ERREGIONAL OHOREZKOA

17. jardunaldia:

Euskalduna 1-0 Elgoibar

Sailkapena:

1. Tolosa 38 puntu

11. Euskalduna 21 puntu

18. jardunaldia:

Euskalduna-Beti Gazte

Urtarrilak 17. 17:45.

PREFERENTE MUTILAK

14. jardunaldia:

Urnieta 2-2 Roteta

Sailkapena:

1. Trintxerpe 37 puntu

5. Urnieta 27 puntu

15. jardunaldia:

Urnieta-Allerru

Urtarrilak 17. 17:15.

Ganbara, igoera fasean
Ganbara saski taldeko senior

mailako taldeak igoera fase-

ari bikain ekin dio, Oiarso

aurkaria 60-44 gaindituz.

Lehn zatian kili-kolo aritu

ostean, bikain aritu ziren bi-

garren zatian.

ASTEBURUKO PARTIDAK

TAKE-Ganbara SenM

14:00. Usabal kiroldegia.

Urtarrilak 16, larunbata.

Ganbara InfM-BKL

09:00. Allurralde.

Urtarrilak 16, larunbata.

Zanpatuz mendi elkarteak Lei-

tzarainoko ibilbidearekin hasie-

ra emango dio irteeren egute-

giari. Urtarrilaren 23rako da hi-

tzordua, Matxoko autobus gel-

tokian goizeko 06:30ean. Han-

dik Besabira igo, partaideen lis-

ta pasa eta 06:45ak aldera Lei-

tzarainoko martxa egingo dute.

Bidean  Eteneta, Aitzolako itu-

rria edota Leitzalarrea zeharka-

tuko dituzte.

Ibilbidea zailtasun ertainekoa

da, 6 ordukoa gutxienez, eta sa-

soi puntu onean egon behar da. 

Datorren urtarrilaren 20an

amaituko da izena emateko

epea. Autobuseko joan-etorriak

egiteko hamar euro ordaindu

beharko dira izen-ematea egite-

rakoan. Zerrendak Xauxar eta

Kantoi tabernetan, eta Ikasmin

akademian daude. Bazkarira jo-

an nahi duenak ere momentuan

ordaindu beharko ditu 25 euro-

ak. Inauteriak dira han, eta ibi-

laldia, dutxa eta bazkariaren

ostean, bi aukera egongo dira

bueltatzeko: 20:30ean edota

goizaldeko 04:00etan.

Kadete mailako Aitor Al-

dunberri, jubenil mailako

Imanol Odriozola, senior 2.

mailako Eñaut Esnaola eta

senior 1. mailako Julen Loi-

tegi larunbat honetan Iruran

jokatuko diren Gipuzkoako

txapelketako finalean aritu-

ko dira. Lorpen handia.

Larunbata, 16. Irura. 16:15:

Kadeteak:

Aitor Aldunberri-Hernani.

Jubenilak:

Imanol Odriozola-Hernani.

Senior, 2. maila:

Eñaut Esnaola-Aurrera Saiaz.

Senior, 1. maila:

Julen Loitegi-Mundarro.

ELKARRIZKETA

Bizitzak adarkada dezente ematen ditu urteen joan-etorrian.

2015ean adarkada sakon pare bat jaso ditu Jokin Lizeaga korrikala-

riak (Urnieta, 36 urte). Maritxu ama hil zen orain urtebete pasa, eta

Bisaurin mendian ere susto galanta hartu zuen. Alboratuta eduki

du goi mailako kirola luze, baina halere, eta entrenamendu prozesu

motzak eginda ere, emaitza politak lortu ditu. 

Jokin Lizeaga 
lehian ikusiko dugu berriro

2016an zer? Lasaitasuna.

“Etorriko da etorri behar due-

na. Presiorik ez daukat. Korri-

ka egiteak adina betetzen nau-

te beste alor askok”.

Zer moduz bukatu duzu urtea?

Parranda askorik egin gabe,

etxean, familiarekin, eta pozik.

Eta ze balantze egiten duzu

2015ari buruz? Gauza dezente

pasa zaizkizu, onak eta txarrak.

Kirol arloan udaran edo hasi

nintzen korrika, eta sasoi puntu

ona ere azkar lortu nuen. Emai-

tzak onak izan dira eta alde ho-

rretatik kontent. Bizitzan, bue-

no, gorabehera batzuk eduki

ditut, bai. Urtebete bete berri

da ama zendu zenetik. Ohitu

gabeko egoera berria izan zen

niretzat. Gaixotasuna ere kolpe

samarretik etorri zen eta herio-

tzerainoko epe hori ere azkar

samarra izan zen. Une gogo-

rrak izan dira, noski. Ez duzu

egoera onartu nahi, ulertu ere

ez nolatan bat-batean osasun-

tsu dagoen persona bat hain az-

kar nolatan hil daitekeen…

Prozesu horretan kirola erabat

alboratua izan nuen. Lehiakete-

tan bete-betean aritu nahi ba-

“Lehiaketetan bete-betean aritu nahi baduzu, mentalki-eta indartsu egon behar duzu, eta ni ez nengoen”.

Andoni Urbistondoren elkarrizketak Urnietako kirolariei. Lehena, Jokin Lizeagari.

duzu, mentalki-eta indartsu

egon behar duzu, eta ni ez nen-

goen. Emaitza txarrekin ere

jendea erraz hitz egin zalea

da… Ez neukan gogorik ez en-

trenatzeko, ezta lehiatzeko ere.

6-7 hilabetetan apenas egin dut

kirolik. 

Noiz aldatu zen egoera hori?

Ba, udaberrian edo. Animoz-

eta hobeto ikusi nuen nire bu-

rua. Hasi nintzen korrika, bai-

na Bisaurinen istripu arrisku-

tsu samarra izan nuen, irrist

egin, metro dezentetan jausi

nintzen eta ipur masail aldean

giharrak izorratu nituen. Beste

hilabete pare bat egin behar

izan nituen osatzen, eta pen-

tsatzen, ze bizitza bera ere

arriskuan jarri nuen. Boladak

dira. Batzuk onak, besteak

ez… San Juanetatik aurrera

hasi nintzen berriro, erronka

batzuk jarri, pixkanaka bete-

tzen joan, eta urrian, Ando-

rran proba bat irabazi nuen

(Els 2900 Alpine Run). Hor-

tantxe utzi nuen lehiaketa. Bi

hilabete daramazkit egonean,

eta ezer gutxi egin gabe ere

ikaragarri gustura nago. Ez

dut beharrik ikusten. Urtarri-

laren 2an korrika atera nin-

tzen, eta lehiaketa batzuk egi-

teko asmoa badut, baina pre-

siorik gabe, neure martxan.

Lesioak, amaren heriotza… ego-

era horiei buelta asko eman

zalea al zara?

Ez. Korrika egiten ona izatea

tokatu zaidan bezala etorri di-

ra beste gauza horiek ere. To-

katzen dira eta kito. Fisikoki

nahiko hauskorra naiz, lesio

dezente izaten ditut, baina nire

erantzukizuna ere bada

(2014an, izterrondoko hernia-

gatik ebakuntza egin zioten

Zegama-Aizkorri korritu on-

doren). Ez naiz goi mailako ki-

rolarien antzera jarduten, eli-

kadura azken muturreraino

zainduz-eta. Lesioren bat dau-

kadanean ez naiz ernegatzen,

egunerokoaren beste parte bat

da, eta aurrera. Lesioen pare-

ko mila buruhauste izaten di-

tut eta asumituta daukat.

Non bilatu duzu babesa izorratu

samar zeundenean?

Gauza berezirik ez. Familiare-

kin egon, batzuetan ez baitza-

ra jabetzen haiei lapurtzen diz-

kiezun orduak askotxo direla.

Aitarekin egon naiz dezente,

gertuko lagunekin… 

Baserrian ere txapuza ba-

tzuk egin ditut, ikastolan ere

gustura… Ezer gutxirekin po-

zik bizitzen ikasi dut. Egune-

roko normaltasuna, azken fi-

nean. 

Dagoeneko jakina da Face-

book, edo antzeko sare sozia-

lak, kontsumismoaren errit-

moa-eta ez ditudala oso gustu-

ko, kontent erraza naiz.

Bizitza lasaira ondo ohitu zare-

la, alegia.

Bai, bai. Ezer egin gabe, izerdi-

rik bota gabe ederki egoten

naiz. Umeekin egon, baserrian

lau enbor moztu… Kirolak as-

ko ematen dit, baina beste

hainbat alorrek ere bai.

Kostatu zaizu berriro ere kulo-

teak jantzi, oinetakoak lokaztea,

edo erraza izan da?

Bai, kosta zait. Minak, moles-

tiak, lehen Onddi eta Adarra

denak bi ordutan pasatzen ni-

tuen, eta orain Onddira iritsi

eta pott eginda zaudela senti-

tu… 

Tira, zortzi urte daramatzat

dagoeneko prestakuntza, gor-

putza fintzeko prozesuan, eta

urtero geratzen naiz bi edo hi-

ru hilabete. 

Hasiera guztiak dira gogo-

rrak. Agian aurten gogorragoa,

urte osoa egin dudalako geldi-

rik. Urtarrilaren 2an egin nuen

lehen saioa, Mikel Legarreta

lagunarekin. Bi ordu egiteko

gai izan nintzen, eta ondo pasa

nuen, sentsazio onekin. Tertu-

lia giroan ibili ginen… 

KIROL ALBISTEAK

Jokin Lizeaga, aurtengo mendi lasterketetarako prest.

Urnietan Mikel Legarretarekin

tertulia giroan joango zaren baka-

rretakoa izango zara…

Bai, harekin hasierak behintzat

dortsala jarrita izango balu be-

zala izaten dira. Onddi, Ada-

rra eta Onddo egin genituen,

mundua konpondu eta poz-po-

zik etxera. 7 kilo gehiago ditut

eta gustura ibili nintzen, jarrai-

tzeko gogoarekin bukatu nuen.

Jende dezenteri entzun diot esal-

di hau: “ikaragarri ibiliko duk

hurrengo denboraldian”. Zer dio-

zu?

Igual logikoa ere bada. Urtebe-

te geldirik egon, hiru hilabete

entrenatu eta Limonen, Mun-

duko Kopako proba batean,

laugarren postuan sailkatu

nintzen. Gorbeia-Suzien las-

terketan ere Tofol Castanyer

eta Manuel Merillasekin batera

helmugaratu nintzen, eta ho-

riek munduko onenetakoak di-

ra. Emaitza onak lortu izan di-

tut, lau garaipen tartean, baina

errealista naiz. Ez naiz %100

murgilduko, ordu gehiago de-

dikatuko. Badakit orain arteko

ordu kopuru bera prestatuz

antzeko maila emango dudala,

edo okerxeagoa, adinean ere

gora noalako. Ahalmena izan-

go ote nukeen diziplina honi

ordu gehiago eskaini eta maila

hobea emateko? Nire bizitza-

ko zalantza handienetakoa

izango da hori, baina ez nau

betetzen zalantza hori argitze-

ak. Gorputza muturreraino es-

tutzeko astean lauzpabost

saiotik gora egin behar dira, bi

ordukoak denak gutxienez, eta

ez nuke nahi horretara iritsi.

Emaitza onak lor ditzaket,

noski, baina gauzak normal, ez

dira aurreko urteetakoak bai-

no hobeagoak izango.

Irakasle lanaz gain, hainbat kiro-

lariren entrenatzaile lanean ere

aritzen zara. Mantendu duzu lan

hori?

Bai, baina agian ez lan horrek

eskatzen duen dedikazio nahi-

koarekin. Nire borondatez,

gainera. Korrika mundutik

ihes egin nahi izan dudala uste

dut. Ez ditut emaitzak jarraitu,

korrikalari onenekin ere har-

tueman gutxi eduki dut, gertu-

koekin izan ezik. Mundu ho-

rren barruan egoteak badauka

berari lotuta halako exigentzia

bat, onenekin lehiatu eta zure

onena emateko beti, baina ez

ninduen ase betetzen korrika

egiteak, eta egoera horretan,

pixkat aparte geratzea onena.

Presiorik ez daukat, emaitza

batzuk lortzeko, eta hori la-

gungarria da. Ez naiz presaka

ibili zalea, bat-bateko errendi-

mendua lortu zalea, lasaitasu-

na atsegin dut, atsedena har-

tzea. Bizitzak bere faseak ditu,

urte batek bezala.

Marka da gero, hainbat kirola-

rirentzat planifikazioa egiten

duzu, eta zu, haien mailakoa

izanda ere, planifikazio jakinik

gabe.

Bai, eta zentzu horretan kiro-

lari ezberdina naizela esango

nuke. Nire bezeroentzat urte

hasiera gogor samarra izaten

da, dena zehaztu behar: laster-

ketak, prestakuntza… Eta ni,

apirilean, maiatzean edo uztai-

lean korrituko dudan jakin ga-

be. Ez daukat egutegirik. Gus-

tatuko litzaidake Zegama egi-

tea, baina egiteko gaitasunik

ez badut, entrenatu ez dudala-

ko, ba onartu egingo dut. 

Ez dakizu zer, non, eta nola egin,

beraz.

Ez, ez aurten, eta ezta inoiz

ere. Inoiz ez dut erabaki urta-

rrilean proba hau edo beste

egin, modu honetan edo beste-

an prestatuko naizen. Memo-

rial Kima izena duen lasterke-

ta bat korritu nahi nuke, Italia-

ko Alpetan, 70 bat kilometro

zazpi ordutan, Zegama ere,

baina bete-betean egonda, lau

ordu ingurutan egingo ote du-

dan, edo lau ordu eta erdian,

horrekin kezkaztu gabe, satis-

fakzioa antzekoa izango baita.

Beste proba luzeren bat ere

bai, aurten bezala… Ternuaren

jantziak erabiltzen ditut, baina

haiek ez didate ezer exijitzen,

Euskal Selekzioan ere barruan

edo kanpoan nagoen ez dakit

oso ondo… Nire buruarentzat

korritzen dut eta askatasun

horrek balio handia du. Babes-

leen laguntza izango banu, exi-

jentzia handiagoa izango lite-

ke, eta ez dut nahi.

Ze eskatzen diozu 2016ari?

Ezer berezirik ez. Nik neuk eta

ingurukoek osasuna izatea. Ki-

rolean, arlo ekonomikoan… ez

daukat desio handirik. Asetuta

sentitzen naiz, irakasle jardu-

nean gustura nago, nire bizioe-

tarako diru nahiko irabazten

dut… Nire zahartze prozesuan

helburu asko beteak ditudala

esango nuke. Egunerokoaz go-

zatu. 

AMA

Ez duzu egoera onartu

nahi, ulertu ere ez bat-

batean osasuntsu dagoen 

persona bat nolatan

hain hazkar 

hil daitekeen…

BIZITZA

Korrika egiten ona

izatea tokatu zaidan

bezala etorri dira beste

gauza horiek ere.

BABESA

Eguneroko normaltasu-

nean bilatu dut babesa.

Facebook, edo antzeko

sare sozialak, 

kontsumismoaren

erritmoa-eta ez ditut 

oso gustuko, kontent

erraza naiz.

LASAITASUNA

Ezer egin gabe, izerdirik

bota gabe ederki egoten

naiz. Umeekin egon,

baserrian lau enbor

moztu… Kirolak asko

ematen dit, baina beste

hainbat alorrek ere bai.

2016 URTEA

Emaitza onak lor 

ditzaket, baina aurreko

urteetakoak baina

hobeagoak nekez. 

JARDUNA

Nire buruarentzat

korritzen dut eta 

askatasun horrek balio

handia du niretzat.

ETORKIZUNA

Ez daukat desio 

handirik. Asetuta 

sentitzen naiz, irakasle

jardunean gustura nago,

nire bizioetarako diru

nahiko irabazten dut…

ZANPATUZ MENDI ELKARTEA

Azken urtean denbora

gehien lapurtu dion aisi au-

keretako bat elkartearen so-

rrera izan da: “Paperak, es-

kaerak, hara eta hona buel-

taka… denbora gehiago

kendu didan, digun kontua

izan da, baina elkartea jaio

zen eta badoa aurrera pixka-

naka”. Herrian hutsunea ze-

goela agerikoa omen zen Li-

zeagaren ahotan, “eta asma-

tu dugulakoan nago. Ehun

bat federatu gara 6.000 biz-

tanleko herri batean, aben-

du bukaeran Adarramendi-

ra inoiz igo gabeko jende

kopurua igo zen, 200 lagun

denera, eta horrek asmatu

dugula esan nahi du. Ume-

entzat ere jarduerak antola-

tzen ditugu, familien esker

ona jaso…”. Mendi taldean

murgilduta daudenak izaten

omen dira gehien animatu

edo exijitzen diotenak: “las-

terketa hau edo beste egin

behar dudala, hemen po-

dium-a egin, eta antzekoak,

baina  ezagutzen naute, eta

animoak eskertuta ere, ba-

dakite ez dudala handinahi

asmorik”.

MENDIKO LASTERKETAK

Urtarrilak 1. Urnietako

Mendi Lasterketak izen-

emate epea zabaldu eta goi-

zeko 10:00etarako 155 la-

gunek eman dute izena.

Olatuaren aparrean dagoen

jarduera da mendiko laster-

ketena. Zergatik?: “Mendi-

ko korrika probak oso apro-

posak dira erronkak maite

dituztenentzako. Zu eta zu-

re gaitasuna daude balan-

tzan. Lan handia egin behar

da satisfakzioa lortzeko, eta

ezinezkoa zirudien zerbait

lortzeak, izan postu bat,

marka ona, edo proba bu-

katzeak, ba gauza handia

izan behar du. Erronkak

alor askotan daude bizitzan,

eta kirol arloan ere, noski.

Hortik dator mendiko las-

terketetako ‘boom’-a”. Ur-

nietakoa horren adierazle

garbia da. “Orain 5-6 urte

lau katu ibiltzen ginen ko-

rrika mendian, eta ziur

maiatzeko proban 40 lagu-

netik gora izango direla.

Jendeak lasterketa luzea egi-

teko joera erakutsiko duela-

koan nago, ze tendentzia

hori da: beti gogorxeagoa,

exijenteagoa”. 

Agenda
URTARRILAREN 15ETIK AURRERA • AGENDAN IRAGARTZEKO:  andoain@aiurri.com

Zinema
Andoain, Bastero
“Langosta”.

Larunbata, 16. 19:30, 22:00.

Igandea, 17. 19:30.

Astelehena, 18. 19:30, 22:00.

“Snow queen”.

Larunbata, igandea. 17:00.

Urnieta
“Wilaya”

Saharako errefuxiatu kan-

pamenduetan aurkitzen di-

ren bi ahizparen istorio

ederra da. 

22:00. 

Urtarrilak 22, ostirala.

Saharari buruzko bi ikus-

entzunezko: “Egiaren hazia”

(30 min.) eta “Oroimenaren

lekukoak” (30 min.).

17:30-19:30. Lekaio.

Urtarrilak 25-29.

Antzerkia
Urnieta, Sarobe
“Heroiak”, Joxe Ramon So-

roiz, Kandido Uranga eta

Ramon Agirre. Euskaraz.

Sarrerak dagoeneko salgai.

19:00. 4 euro.

Urtarrilak 15, ostirala.

Andoain, Bastero
“The Gagfather”, Yllana

konpainiaren bisita ikuski-

zun berriarekin.

21:30. 15 euro.

Urtarrilak 15, ostirala.

“Happy end”, Vaiven taldea-

ren komedia. Gaztelaniaz.

21:30. 12 euro.

Urtarrilak 29, ostirala.

Musika
Andoain
Iheskide eta Eratu musika

taldeak zuzenean.

22:30. Gaztetxea.

Urtarrilak 30, larunbata.

“Ihes” bertso eta musika

ikuskizuna: Amets Arzallus

eta Joxan Goikoetxea. 

20:00. 10 euro.

Bastero, ekitaldi aretoa.

Otsailak 13, larunbata.

Pailazoak
Andoain, Bastero
“Amalur”, Pirritx eta Porro-

txen ikuskizuna.

18:00. 5 euro.

Urtarrilak 22, ostirala.

16:30, 19:00. 5 euro.

Urtarrilak 23, larunbata.

Ikastaroak
Urnieta
2016ko udaberrirako ikas-

taro eskaintza prest dago:

Argazkilaritza, joskintza,

sendabelarrak, makilaia eta

zur taila. Izen-ematea:

Urtarrilaren 22ra arte.

Eskualdea
Helduen heziketa ikastetxe-

an, ikasturteko bigarren lau

hilekoan matrikulatzeko

epea irekita dago. Bigarren

Hezkuntzako Graduatua,

euskera edota ingelesa oi-

narrizko mailan ikasteko

aukera aproposa da.

Andoain: 943 30 40 21.

Hernani: 943 33 53 18.

Lehiaketa
Andoain
Martxoak 8 iragartzeko

kartel lehiaketa.

Sari bakarra, 350 eurokoa.

Lanak Basteron aurkeztu

beharko dira.

Epea: Otsailak 3.

Irteerak
Urnieta
Besabi-Leitza.

Antolatzailea: Zanpatuz.

Informazioa: 15. orrialdea.

Urtarrilak 23, larunbata.

Andoain
Euskalduna mendi taldeak

Santa Barbara-Irimo(898)-

Elosua-Elosumendi (878)-

Hirukurutzeta (931)-Azka-

rate ibilaldia prestatu du.

Informazio: 943 592 232.

Busa 7:45ean abiatuko da.

Urtarrilak 24, igandea. 

Aurkezpena
Andoain, Bastero
“Joxinixio gudaria” liburua-

ren aurkezpen ekitaldia.

Parte hartzaileak: Pello Es-

nal, Elixabete Garmendia

eta Xabier Lasa.

19:00. Ekitaldi aretoa.

Urtarrilak 14, osteguna.

Erakusketa
Andoain, Bastero
Jose Angel Yanci Urtasunen

erakusketa.

Urtarrilak 15-otsailak 27.

Hitzaldia
Andoain, Bastero
“Heriotzaren triangelua, es-

tatu terrorismoa?”, Mikel

Aramendi kazetariarekin.

Antolatzailea: Oroituz.

19:00. Ekitaldi aretoa.

Urtarrilak 18, astelehena.

Inauteriak
Urnieta
Mitologia izango da gai na-

gusia aurtengo inauterietan.

Otsailak 6, larunbata.

Andoain
Kaldereroak eta Inauteriak

iristear dira.

Ostegun Gizena:

Otsailak 4, osteguna.

Konpartsen desfilea:

Otsailak 6 eta 7.

Batzarrak
Eskualdea
Urnieta. 19:00. 

Urtarrilak 26, asteartea.

Andoain. 19:00.

Urtarrilak 28, osteguna.

Farmaziak
Eskualdea
Andoain: Ansa.

Urnieta: Chucla (Hernani).

Urtarrilak 16 eta 17.

Gauez: Urrutia (Hernani).

Urtarrilak 16 eta 17.

ZORION AGURRAK
ZORIONAK 

Karrikako ume-

rik politenak 2

urte dagoeneko!

Nola pasa den

denbora! Muxu

handi bat. Karri-

kako lagunak.

ANDOAIN

ZORIONAK 

Diogo Juan

Monteiro Karba-

llok 8 urte  urta-

rrilaren 24an.

Beti bezain jator

jarraitu. Etxeko-

ak eta lagunak.

ANDOAIN

ZORIONAK 

Julenek 8 urte

d a g o e n e k o !

Ondo pasa zure

urtebetetzean.

Segi horrela,

muxu asko etxe-

koen partetik.

ANDOAIN

Oso erraza da, eta dohainik: diseinua@aiurri.com

ZORIONAK 

Z o r i o n a k

Darien zure

bigarren urtebe-

tetzean! Ondo

ospatu eta muxu

asko. Maite zai-

Udalak administrarien lan poltsa osa-

tzeko deialdi publikoa ireki du. Deial-

dia lanpostu hutsak, ordezkapenak eta

programa kontratuak betetzeko egin

dute. Eskaerak aurkezteko epea urta-

rrilaren 20ra bitartekoa izango da, eta

bertan izen emateko hainbat baldin-

tza bete beharko dira. Batxilergoa edo

LHko bigarren gradua izatea eta IT

txartelak (Word aurreratua eta Excel

oinarrizkoa) edukitzea, besteak bes-

te. Euskara mailari dagokionez, 3.hiz-

kuntz eskakizuna eduki beharko da,

ezinbestean. Hori baieztatzen duen agi-

ririk ez duten pertsonek prozesuan ber-

tan euskara azterketa bat egiteko auke-

ra izango dute gutxieneko maila hori

badutela egiaztatzeko. 

Hautaketa prozesua bi fase desber-

dinetan banatuko da. Alde batetik, opo-

saketan gehienez 100 puntu lortzeko

aukera izango dute hautagaiek, 40 egin-

go zaien test batean eta 60 ariketa

praktikoan. Lehiaketan berriz, beste

45 egongo dira jokoan. Horietatik 30

administrazio publikoetan pilaturiko lan-

esperientziaren arabera banatuko dira,

eta gainerako 15ak ostera, IVAPek

homologaturiko ikastaroak aintzat har-

tuta: Hala nola, jendaurreko arreta,

aurrekontuak, diru-laguntzak, datu

basea, administrazio-ekintzak eta kon-

tratu publikoak.

